
 

 
Bismillahir Rahmanir Raheem 

 

Naw’ha Ali Asghar 
 

Asghar Tumhaari piyas Thi  Na Qaabile Baya(n). 

 

Asghar tumhaari piyas thi Na Qaabile Baya(n) 

Dushman Bhi Roya Dekh Kar Woh Haale Bey Zaba(n) 

 

Teere Sitam Ki Zad May (n) Tha Masoom Ka Galaa 

Thar’raa Ga’ee zameen, Thaa  Khoo(n) Barsey A’smaa(n) 

 

Khoo(n) mey(n) Nahayaa Nan’haa Mujahid Woh Bey’gunah 

Damm Tode Diya Baap Ke Haato(n) pey bey Zaba(n) 

 

Bolay Husain Deykh Kar Aflaak Ki Jaanib 

Qurbaani Kar Qubool Meri Rabbey Do Jahaa(n) 

 

Kya Khoob Ki Bey Sheer Nay Nusrat Husain ki 

Ma’soom Nay Karbal may(n) Likhi Khoo(n) Sey Daasta(n) 

 

Sao(n)pi Jo Shah Nay Rayti Ko Ahghar Ki Lash tow 

Alhamd Tha Zabaan Pey Aur Ashk Thay Rawa(n) 

 

Poochhaa Rabaab Nay Mera Asghar Gayaa Kahaa(n) 

Shah Bolay Hai Behisht Mey(n), Allah Hai Nigeh’baa(n) 

 

Sabr O Razaa Husain Ka Aalam Mey(n) Bay Misaal 

Hubbey Khudaa Main Sar Diyaa, thay Pai’karey Eimaa(n) 

 

Qurbaani Woh Azeem Thi, Bay’shak Husain Ki 

Deeney Kudaa Bachaa Liya, Thay Haq Kay Paasbaa(n) 

 

Saabiq Ki Yeh Duaa hai Ke, Maulaa Ka Saath Ho 

Hubbey Husain Uski Rag Rag Mey(n) Hai Rawa(n) 

 
(The End) 

 
Syed H. Akhtar, Saabiq 
Austin, Texas 

1-18-2007 

 

  


